
GJYKATA THEMELORE NE GJILAN - DEGA NE KAMENICE, Departamenti i
Pérgjithshém, Divizioni Civil, pérmes gjyqtarit Artan Abazi, né c¢éshtjen juridike
kontestimore té paditésit Sh. K.nga ....... , kundér té paditurve N. K., nga ...... etj, me objekt
kontesti pér kompenzimin e pagesés sé rrymés, me vleré té kontestit prej 4.500.00 euro, jashté
seancés, mé datén 10.10.2022, mori kété:

AKTVENDIM

I. Procedura né kété céshtje juridike kontestimore NDERPRITET pér shkak té zgjidhjes sé
céshtjes paraprake.

Il. UDHEZOHET Organi i Kujdestarisé — Qendra pér Puné Sociale né Kamenicg, té inicoj
procedurén pér hegjen e zotésisé pér té vepruar, pér paditésin Sh. K. nga ........

I11. Procedura e ndérpreré do té vazhdojé pasi té pushojné shkaget e cekura sikurse né pikén Il
té dispozitivit té kétij aktvendimi, me propozimin e paléve ndérgjygése, apo kur té njéjtit i
thérret gjykata qé€ t’a béjné kéte.

Arsyetim

Paditési Sh. K. nga ........ mé datén 11.05.2021, né kété gjykaté ka parashtruar padi kundér té
paditurve N. K., nga ....... , etj, me objekt kontesti pér kompenzimin e pagesés sé rrymés, me
vleré té kontestit prej 4.500.00 euro.

Duke pasur parasysh natyrén e ¢éshtjes, dégjimin e paditésit né cilésiné e palés né shqyrtimin
kryesor pérgjaté zhvillimit té procedurés, né léndén tjetér kontestimore me numér C. nr.
187/2013, e posagérisht pas marrjes sé proves pérmes ekspertizés psikiatrike mjeksore —
vlerésimit konsiliar té datés 05.09.2022, té punuar nga tre eksperté psikiatér, té punésuar né
Spitalin Regjional né Gjilan - Reparti i Psikiatrisé, pér vlerésimin e aftésive psigike té paditésit
Sh. K., gjykata ka konstatuar se procedura edhe né kété céshtje, sikurse edhe né Iéndén mé
numér C. nr. 100/2021, nuk mund té zhvillohet mé tutje sipas rregullave té procedurés
kontestimore, pérkatésisht se né kété céshtje juridike, si ¢éshtje paraprake paragitet té jeté

céshtja e heqgjes e zotésisé sé veprimit ndaj paditésit Sh. K., e cila proceduré paragitet té jeté e
vecanté dhe e cila duhet té iniciohet nga organi i vecanté, né kété rast Organi i Kujdestarisé -
Qendra pér Puné Sociale né Kamenicé, dhe até né procedurén tjetér gjyqésore
jashtékontestimore.

Gjykata, duke u bazuar né nenin 13 té Ligjit pér Procedurén Kontestimore, ku pércaktohet se
“Kur vendimi i gjyvkatés varet nga zgjidhja paraprake e ¢éshtjes se a ekziston ndonjé e drejté
subjektive apo marrédhénie juridike, e lidhur me té ende nuk ka marré vendim, gjykata apo
organi tjetér kompetent (céshtja paraprake), atéheré gjykata ka tagér gé veté ta zgjidhé
¢éshtjen e tillé, né qofté se me dispozita té vecanta nuk éshté caktuar ndryshe”, vendosi qé né
kété céshtje juridike kontestimore ta ndérpret proceduren, pér shkak té rrethanave té cekura si
mé larté, sikurse né pikén | té dispozitivit té kétij aktgykimi.

Ndérsa gjykata vendosi sikurse né pikén Il té dispozitivit té kétij aktgykimi, konform nenit 32
pika a), té Ligjit pér Procedurén Jokontestimore, ku pércaktohet se “Procedura pér hegjen dhe
kthimin e zotésisé pér té vepruar fillohet sipas propozimit té : a) organit té kujdestarisé”, dhe e
udhézoj QPS-né, né Kamenicé, pér inicimin e procedurés jashtékontestimore ndaj Sh. K., pér
hegjen e zotésisé sé veprimit.

Andaj, duke marré parasysh té lartécekurat, e konform nenit 13 té Ligjit pér Procedurén
Kontestimore dhe nenit 31 dhe 32 té Ligjit pér Procedurén Jokontestimore, gjykata vendosi si
né dispozitiv té kétij aktvendimi.

GJYKATA THEMELORE NE GJILAN — DEGA NE KAMENICE
Departamenti i Pérgjithshém — Divizioni Civil
C. nr. 100/2021, i datés 10.10.2022

Gjyqtari
Artan Abazi, d. v

KESHILLE JURIDIKE: Kundér kétij aktvendimi éshté e lejuar ankesa né afat prej 15 ditéve,
pas dités sé pranimit sé té njéjtit, né Gjykatén e Apelit t&é Kosovés, né Prishting, népérmjet té
késaj gjykate.

